
निङ्‌वाफुमाङा आब्राहामनुङ्‌ थुन्‍दुना बाचा

निङ्‌वाफुमाङा जाल प्रालायाभाङ्‌ कायुङ्‌लेन नास चोगु, नास चोगुना प्‍याक फिम्‍बिलिङ्‌ हेक्‍साङ्‌, आब्‍राम उनिङ्‌ वायाना याॽमि उका उप्‍पा न्‍हाङ्‌ उपाङ्‌बेॽहाचिनुङ्‌ उङ्‌चिगा पाङ्‌ उर बाङ्‌ना ठोङ्‌भाङ्‌ हारान बाङ्‌ना ठोङ्‌बे ङ्‌ख्या॥

आब्‍रामगा उप्‍पा तेराहा हिचखेङ्‌ फा फिम्‍बिलिङ्‌ तासुनिङ्‌  हारानबे स्‍या॥ न्‍हाङ्‌ निङ्‌वाफुमा आब्रामनुङ्‌ हारानबे चेक्‍ता॥

निङ्‌वाफुमाङा आब्‍राम लु, “ना खाम्‍युक नाॽओ न्‍हाङ्‌ का न्‍दा सोॽमेमेनेन्‍ना खाम्‍युकपे ख्‍या॥ न्‍नाबे का न्‍दा प्‍याक च्‍या याङ्‌मेनचि (सान्‍तानचि) पिमेॽनेन्‍ना॥”

“का न्‍दा आसिक पिमेॽनेन न्‍हाङ्‌ ङ्‌गा न्‍निङ्‌  कायुङ्‌लेनबे हिस्‍वाङ्‌ना॥ का न्‍दा आसिक पिखुबाचि आसिक पिवाङ्‌चिङ्‌हा न्‍हाङ्‌ न्‍दा इसिॽनुङ्‌ चोक्‍खुबा साराप पिवाङ्‌चिङ्‌हा॥ न्‍हाङ्‌ न्‍दाभाङ्‌माङ्‌ का कायुङ्‌लेनगा घाक याॽमिचि आसिक पिवाङ्‌चिङ्‌हा॥”















5






















न्‍हाङामाङ्‌ आब्‍रामङा निङ्‌वाफुमाङा आग्‍गे पिहा लोॽवा चोगु॥ लाफा फिम्‍बिलिङ्‌ तासुनिङ्‌, उङा हारानबे वायाना उका पाङ्‌ नाॽओहोङ्‌ माङ्‌दुना खाम्‍युक कानानबे ख्‍या॥

आब्‍रामनुङ्‌ उका उहिङ्‌खुमा साराइ चा ख्‍या॥















7






















उका उइसाबा लोतचा उङ्‌नुङ्‌ खेतु॥

न्‍हाङा उङा उका घाक याङ्‌सा नुङ्‌ उका घाक नोकोरचिचा ङ्खे‌तुचि॥

आब्‍राम नुङ्‌ उका पाङ्‌बेॽहा याॽमिचि कानानबे न्‍दासु, न्‍नाबे उङ्‌चिङा साकेम बाङ्‌ना ठोङ्‌बे पाल न्‍जोगु॥

न्‍नाबे हाङ्‌बा निङ्‌वाफुमा आब्‍रामनुङ्‌ ओता न्‍हाङ्‌ लु, “का ङ्‌गा सान्‍तानचि पिमेॽनेनिन्‍हा खाम्‍युक नामाङ्‌ ओम॥” न्‍ना बेला सोम्‍माचा कानानिचि  न्‍नाबे ङ्‌वायामासाहा॥ 

न्‍हाङामाङ्‌ आब्‍रामङा न्‍नाबे एको बेदि चोगु न्‍हाङ्‌ उङ्‌नुङ्‌ ओताना निङ्‌वाफुमागा आराधाना चोगु॥

न्‍हाङ्‌ न्‍नाभाङ्‌ आब्‍राम नुङ्‌ उका पाङ्‌बेॽहा याॽमिचि कानान लेङ्‌साङ्‌ फेक्‍सालाङ्‌पोटि ङ्‌ख्‍या॥

 न्‍हाङा न्‍ना कानान खाम्‍युकपे आनिकाल पोक्‍तु॥ आनिकाल इब्‍बे-इब्‍बे पुसाङ्‌ ख्‍यानाङा आब्‍राम एहिलेनगा लागि मिस्‍रा खाम्‍युकपे वासे ख्‍या॥

उङ् मिस्‍रा खाम्‍युकपे उहेक्‍सासानिङ् आब्‍रामङा उहिङ्‌खुमा साराइ खाॽला लु, “न्‍दा चोम्‍लेक्‍ना मामुगान बाङ्‌ना का था वान्‍ने॥  मिस्‍राबेॽहा याॽमिचिङा न्‍दा न्‍निमेकानिङ् ‘ना गो उका उहिङ्‌खुमा ओम’ ङ्‌गामे, न्‍हाङा ङ्‌खाचिङा का सिमे, ङ्‌खाॽनिङ्‌गो न्‍दा हिङ्‌गिलिक वामा म्‍बिमेका॥  ङ्‌खोङ्‌माङ् न्‍दा ‘का उका उनुन्‍छाङान’ लुचि, न्‍हाङा ङ्‌गा कारानङा ङ्‌खाचिङा का उचुन्‍हा बेभार चोङ्‌मे, न्‍हाङ् आका हिङ्‌लुङ् हिङ्‌मेॽना॥”

आब्‍राम मिस्‍राबे तासुनिङ्, मिस्‍राबेॽहा याॽमिचिङा साराइ चोम्‍लेक्‍ना न्‍निसु॥  न्‍हाङा फारो हाङ्‌गा खाङ्‌खाङ्‌बाचिङा साराइगा उतुम्‍बे  ङ्‌खेम्‍मेतु, न्‍हाङ् साराइ हाङ्‌पाङ्‌बे ङ्‌खेतु॥

साराइङा गार्दा हाङ्‌ङा आब्‍राम उचुन बेभार चोगु॥ उङा सामुङ्‌चि, गोरु-पिकचि, गाधाचि, कामारा कामारिचि नुङ् ओओकचि पि॥















17






















ङ्‌खाॽनिङ्‌गो आब्‍रामगा उहिङ्‌खुमा फारोगा लागि उहिङ्‌खुमा चोक्‍मा उचुन मेतासान॥

न्हाङामाङ्‌ निङ्‌वाफुमाङा फारो नुङ् उका पाङ्‌बे किॽमालुलुहा बिपात्‍ति पाक्‍सु॥

हाङामाङ् फारोङा आब्‍राम काहोङ् छिम्‍दु, “न्‍दा खा का इ चोगाङ्‌गाना? साराइ ङ्‌हिङ्‌खुमा ओमभोङ् का इजाङ् न्‍लुयाङ्‌गान्‍ना?”

‘उङ्‌ आका आनुन्‍छा ओम’ भोङ् इजाङ् लुयाङ्‌गाना? ङ्‌खोङ्‌माङ् उङ्‌ आहिङ्‌खुमा चोक्‍से खेतुङ्‌ना ओम॥ हाकु सो, ङ्‌हिङ्‌खुमा नाबे वेॽना, उङ्‌ खेतुघोङ् न्‍नाभाङ्‌ खेब्‍या॥”

न्‍हाङा फारोङा आब्‍रामगा उतुम्‍बे उका याॽमिचि आग्‍गे पिचि, न्‍हाङ् ङ्‌खाचिङा आब्‍राम उका उहिङ्‌खुमा, उङ्‌चिनुङ् वायाहा घाक थोकनुङ् मिस्‍रा खाम्‍युकपाहाङ्‌ म्‍बाक्‍साहाक्‍सु॥

न्‍हाङामाङ् आब्‍राम उहिङ्‌खुमा न्‍हाङ् उङ्‌नुङ् वायाहा घाक थोकनुङ् लोत खेतुहोङ् मिस्‍राभाङ् लामा, न्‍हाङ् नेगेब बाङ्‌ना ठोङ्‌बे ख्‍या॥ आब्‍रामनुङ्‌ प्‍याक पोसुचि नुङ् साम्‍मेङ् युप्‍पा वायाहाङा उङ्‌ तुक्‍नुङ् थुङ्‌दु लेक्‍सामासा॥

आब्‍रामनुङ् खेखुबा लोतका चा सामुङ्-मेन्‍ध्‍वाक, गोरुपिकचि नुङ्‌ पाल वाया॥  ङ्‌खाचि हिपापाङ् एक ठोङ्‌बे सोरि वामा साघुरो लेक्‍सा, इजाङ्‌बाङ्‌निङ् ङ्‌खाचिगा सामुङ्-मेन्‍ध्‍वाक नुङ् गोरु-पिकचि प्‍याक-प्‍याक ङ्‌वाया, न्‍हाङामाङ् ङ्‌खाचि सोरि वामा मेयाखुबा लेक्‍साचि॥  न्‍हाङा आब्‍राम नुङ् लोतका गोठालाचिगा उलुम्‍बे चा खिमारुङ् पोक्‍तु॥

न्‍हाङामाङ् आब्‍रामङा लोत लु, “न्‍दा नुङ् आका, न्‍हाङ्‌ ङ्‌गा नुङ्‌ आका गोठालाचिगा उलुम्‍बे खिमातुमा न्‍लेङ्‌मेन्‍हा, इजाङ्‌बाङ्‌निङ् कान्‍चिङ्‌ गो नाजिकना आफान्‍तासिन॥ न्‍हाङामाङ्‌ कान्‍चिङ्‌ फोङ्‌चि॥ घाक खाम्‍युक ङ्‌गा युम्‍बे वान्‍ने, न्‍दा फेक्‍सालाङ् पोटि ख्‍यागाभोङ्, का छुप्‍तालाङ् पोटि खेमेङ्, न्‍दा छुप्‍तालाङ् पोटि ख्‍यागाभोङ् का फेक्‍सालाङ् पोटि खेमेङ्‌ना॥”

आब्‍रामङा लुहा चेॽयाबे लोत काक्‍सा न्‍हाङ्‌ लोतङा उमिक इसुचिहोङ् ओरिपोरि सो, न्‍हाङ् यार्दान पोटिना होङ्‌मा पोटि घाक ओटेम्‍मा निसु॥

न्‍हाङामाङ् लोतङा यार्दान होङ्‌मागा घाक ओटेम्‍मा सेगुहोङ् नाम्‍लोन पोटि ख्‍या॥

आब्‍राम कानान खाम्‍युकपेॽमाङ् वाया॥

 लोत फोक्‍साख्‍याहोङ्‌ निङ्‌वाफुमाङा आब्‍राम खाॽला लु, “न्‍दा येबागाना ठोङ्‌भाङ् म्‍मिक इसुचिघोङ् छुप्‍तालाङ्‌, फेक्‍सालाङ्, नाम्‍लोन नुङ् नाम्‍युङ् घाक पोटि सो॥  इजाङ्‌बाङ्‌निङ् न्‍दा निमासिम्‍मेकाहा खा घाक ठोङ्‌चि का न्‍दा नुङ् ङ्‌गा सान्‍तानचि साधाइगा लागि पिमेॽनेनिन्‍हा॥

मि हेक्‍साङ्‌, निङ्‌वाफुमाङा आब्‍रामनुङ्‌ सेन्‍चिबे चेक्‍ता, “आब्‍राम, ङ्‌ङिसितान॥ का ङ्‌गा सुराक्‍छे चोग्‍वाङ्‌ना॥ का न्‍दा माडा इनाम पिमेॽनेन्‍ना॥”

ङ्‌खानिङ्‌गो आब्‍रामङा लु, “ओ निङ्‌वाफुमा, ङ्‌गा घाक आसिकचि इखिङ्‌ उचुन्‍नाहाचि इजाङ्‌बाङ्‌निङ्‌ आका घाकथोक तोक्‍खुबा हाकवाला लेङ्‌खुबा आच्या मान्‍ना॥ न्‍दा का एक्‍कोचा सान्‍तान ब्‍याङ्‌गानहोङ्‌, आका सेवाक एलिएजारङा कानुङ्‌ वेॽहा घाकथोक उङा तोक्‍तोहा॥”

ङ्‌खाॽनिङ्‌गो निङ्‌वाफुमाङा आब्‍राम लु, “मेन्‍ना ङ्‌गा सेवा चोक्‍खुबा ङ्‌गा घाकथोक तोक्‍खुबा न्‍लेङ्‌मेन्‍ना, इजाङ्‌बाङ्‌निङ्‌ का न्‍दा ङ्‌गा घाकथोक तोक्‍खुबा उत्‍ताराधिकार लेङ्‌मागा ङ्‌गामाङ्‌ च्‍याबाबु लेङ्‌मेॽना॥”

न्‍हाङ्‌ निङ्‌वाफुमाङा आब्‍राम पालगा पाखा खेतु न्‍हाङ्‌ लु, “आब्‍राम, ताङ्‌खेङ्‌पोटि सो न्‍हाङ्‌ चोक्‍चोकिचि निप्‍मा यास्‍वाचिघा।?”

“ङ्‌गा सान्‍तानचि प्‍याक न्‍लेङ्‌मेहा॥ का न्‍दा खिङ्‌ प्‍याक सान्‍तानचि  पिमेॽनेन न्‍दा ङ्‌खाचि निॽमाचा ङ्‌यास्‍वागान्‍हा॥”

आब्‍रामङा निङ्‌वाफुमाबे बिस्‍वास चोगु, न्‍हाङ्‌  निङ्‌वाफुमाङा आब्‍रामगा बिस्‍वास न्‍निसु न्‍हाङ्‌ आब्‍राम एको बिस्‍वासङा धार्मि याॽमि लेक्‍सा॥

न्‍हाङा हाङ्‌बा निङ्‌वाफुमाङा लु, “का याहोबे हाङ्‌बाङान, निङ्‌वाफुमाङा न्‍निङ्‌दा ना लिङ्‌खाम पिॽमागा लागि उर बाङ्‌ना खाम्‍युकभाङ्‌ ताइघा ओम न्‍हाङ्‌ उङा न्‍निङ्‌दा चोक्‍तोकचा पिइवाघा॥”

ङ्‌खानिङ्‌गो आब्‍रामङा लु, “घाकथोक बानाचोक्‍खुबा निङ्‌वाफुमा, ना ठोङ्‌ आका लेङ्‌मेॽनाभोङ्‌ का इमिन निमा यास्‍वाङ्‌हा?”

न्‍हाङामाङ्‌ हाङ्बा  निङ्‌वाफुमाङा आब्‍रामनुङ्‌ उका पाङ्‌बेॽहा सान्‍तानचि लिङ्‌खाम पिमेॽनेनिन्‍हाभोङ्‌ बाचा चोगु॥ निङ्‌वाफुमाङा आब्‍राम लु, “का एको पिक, एको मेन्‍ध्‍वाक, एको सामुङ्‌, एको ढुकुवा नुङ्‌ एको पारेवा तायानुम॥”

न्‍हाङा आब्‍रामङा पोसुचि ता न्‍हाङ्‌  घाक हिच भाकपे फोकाक चोगु॥ न्‍वाकचि च्‍हेन न्‍जोगुनिन, उङा खामबे एको हेकोना सिधा चोगुचिहोङ्‌ हिच भागपे युक्‍सु॥















36






















जोबो उङा कुसुक्‍सा, गिद्‌दाचि न्‍स्याहा पोसुचि चामागा न्‍दाया, ङ्‌खानिङ्‌गो आब्रामङा ङ्‌खाचि इक्‍ताहाक्‍सुचि॥

नाम आहेक्‍सासानिङ्‌ आब्‍रामगा तुक्‍नुङ्‌ उयुप्‍मा न्‍दाया न्‍हाङ्‌ उका ओरिपोरि घाक कुॽइम नुङ्‌ किॽमालुलु लेक्‍सा॥

न्‍हाङ्‌ आब्‍राम प्याक पाघ्याम लेक्‍साना नुङ्‌ आनान्‍दाङा सिमेङ्‌ना काङ्‌ना चेॽया निङ्‌वाफुमाङा सोॽमेतु॥

ङ्खानिङ्‌गो, उका सान्‍तान ना होम्‍बोक फिम्‍बिलिङ्‌ सोम्‍मा पोरदेसपे दास न्‍लेङ्‌मेहा॥

न्‍हाङा ना होम्‍बोक फिम्‍बिलिङ्‌ लेङ्‌दिमेहोङ्‌, ङ्‌खाचि दास चोक्‍खुबा खाम्‍युक निङ्‌वाफुमाङा दान्‍डा पिवाचि॥

न्‍हाङ्‌, आब्‍रामगा सान्‍तानचिङा माडा याङ्‌सा ङ्‌खोइत्‍वाहोङ्‌ न्‍ना खाम्‍युक नाॽवा॥ ङ्‌खाचि कानानबे न्‍लाङ्‌खेमेहा न्‍हाङ्‌ न्‍ना खाम्‍युकपे राज्‍या न्‍जोग्‍वाना॥

नाम आयाहोङ्‌ प्‍याक कुॽइम लेक्‍सा, आब्‍रामङा चुररुक उङ्‌माना याङ्‌दाङ्‌ नुङ्‌ न्‍स्‍याहा पोसुचिगा आधि भागचिगा उलुम्‍बे हान्‍दुना बात्‍ति न्‍निसु॥

ङ्‌खाॽला निङ्‌वाफुमाङा उका कारार ओम भोङ्‌ सोॽमेतु न्‍हाङ्‌ आब्‍राम ङ्‌गा सान्‍तान्‍चि लिङ्‌खाम पिमेॽनेनिन्‍हा - मिस्‍रागा  सिमानाभाङ्‌ माडा युफ्रेटिस होङ्‌मा सोम्‍मागा घाक लिम्‍खाम पिमेॽनेनिन्‍हा भोङ्‌ बाचा चोगु॥

निङ्‌वाफुमाङा आब्‍राम प्‍याक सान्‍तान पिमेॽनेन्‍नाभोङ्‌ बाचा चोगुक्‍सा॥ ङ्‌खानिङ्‌गो आब्राम ताफा फिम्‍बिलिङ्‌ लेक्‍साब्‍यमासा, न्‍हाङ्‌ हाकुचा उका सान्‍तान लेक्‍सामासान॥

न्‍हाङ्‌ आब्‍राम नुङ्‌ साराइङा उङ्‌चिगा च्‍या चोक्‍मागा लागि चेॽया हुप्‍तुचि॥ न्‍हाङ्‌ साराइङा उका मिस्‍रि दासि हागार आब्‍रामगा हिम्‍ना उहिङ्‌खुमा चोक्‍मा पि॥

न्‍हाङ्‌ हागारङा बाबु एच्‍या तोक्‍तु ङ्‌खिङ्‌बेला आब्‍राम ताया फिम्‍बिलिङ्‌ तासुक्‍सा॥ आब्‍रामङा उका उनिङ्‌ इस्‍माएल युक्‍सु॥ आब्‍रामङा न्‍ना उच्‍यामाङ्‌ निङ्‌वाफुमाङा उङ्‌ बाचा चोगुना उच्‍या ओम म्‍मितु॥

ङ्‌खानिङ्‌गो जोबो आब्‍राम पापा फिम्‍बिलिङ्‌ तासु, निङ्‌वाफुमाङा उङ्‌ लु, “का घाकथोक चोक्‍मा याखुबा निङ्‌वाफुमा ओम! उचुनुङ्‌ आका सेवा चोगु न्‍हाङ्‌ उचुन्‍ना हिङ्‌लुङ्‌ हिङा॥

हाकुनाहाङ्‌तो  न्‍दा आब्राहाम लुमेत्‍ना न्‍नागा तुम्‍बिला ‘माहान उप्‍पा’ ओम, इजाङ्‌बाङ्‌निङ्‌ न्‍दा प्‍याक खाम्‍युक्‍का उप्‍पा लेङ्‌मेकाना॥”

“निङ्‌दा नुङ्‌ निङ्‌गा सान्‍तानचिङा निङ्‌दानुङ्‌ आका हेॽनिङ्‌चा मेमेन्‍माना कारारगा चिङ्‌गोगा रुपपे निङ्‌गा लुम्‍बे वाखुबा घाक बाबु याॽमिङा खाताना जोगुनि॥ न्‍हाङ्‌ हाकु ताखुबा पुस्‍तागा लागि, घाक पिछाचिङा ता लेनबे खाताना न्‍जोगुनि॥”

“का साराइचा आसिस पिवाङ्‌, उङ्‌ हाकुनाहाङ्‌तो सारा लुमेॽना, न्‍नागा तुम्‍बिला राजकुमरि ओम॥ का न्‍नाभाङ्‌ एको उच्‍या पिवाङ्‌, न्‍हाङ्‌ का न्‍नानुङ्‌ आका कारार पुरा चोग्वाङ्‌ना॥”

आब्राहाम फोप फोप्‍ता॥ न्‍हाङ्‌ युतुचाया न्‍हाङ्‌ उनिङ्‌वाबे खाॽला म्‍मिता, “एहोम्‍बोक फिम्‍बिलिङ्‌गा याॽमि नुङ्‌ पाखेङ्‌ फिम्‍बिलिङ्‌गा साराङा इमिन च्‍या तोक्‍मा यामेङ्‌चुङ्‌ना?” 

न्हाङा आब्राहामङा निङ्‌वाफुमा लु , “का मिमेङ्‌ इस्‍माइलङा न्‍दाभाङ्‌ आसिक तोक्‍तुनि!” 

न्‍हाङा निङ्‌वाफुमाङा लु, “का इस्माइल आसाक पिवाङ्‌, का उङ्‌ चा एको माडा जाति चोग्‍वाङ्‌ना॥ ङ्‌खानिङ्‌गो, ङ्‌गा हिङ्‌खुमा साराङाचा एको उच्‍या बाबु तोक्‍त्‍वाना न्‍हाङ्‌ न्‍दा न्‍ना इसाहाक उनिङ्‌ युक्‍स्‍वागा॥ का उङ्‌नुङ्‌ आका कारार पुरा चोग्‍वाङ्‌हा॥” इसाहाकका तुम्‍बिला उङ्‌ युन्‍चामेॽना॥

न्‍हाङा न्‍ना लेन  निङ्‌वाफुमागा आग्‍गे नुङ्‌ कारारगा कारान, आब्राहाम नुङ्‌ उका उच्‍या इस्‍माइल न्‍हाङ्‌ उका घाक काम चोक्‍खुबा सेवाकचिगा खाताना न्‍जोगु॥

मि हेक्‍साङ्‌, आब्राहाम लेनगा घाकहाक्‍निङ्‌ कुना भागपे उका पालहोङ्‌बे उमाना वालाम्‍बुङ्‌बे युङामासा ङ्खिङ्‌बेला हाङ्‌बा उङ्‌नुङ्‌ ओता॥ आब्राहामङा तो सो न्‍हाङ्‌ उयुम्‍बे सुम्‍भाङ्‌ याॽमि येबामासाहा न्‍निसु॥

आब्राहामङा ङ्‌खाचि सोरि चामा चामागा ङ्‌गाचि॥

उङा उका काम चोक्‍खुबा सेवाकचि  लाङ्‌ वासिॽमागा माङ्‌च्‍वा नुङ्‌ चामेङ्‌बा चामागा  त्‍यार न्‍जोगुक्‍सा॥ न्‍हाङ्‌ उङा सारा ङ्‌खाचि सेवा चोक्‍मागा हानि चालेप्‍पा बानाचोगु लु॥

जोबो घाक चामेङ्‌बा निॽइ, आब्राहाम आफैङा चामेङ्‌बा चामेतुचि॥ उङा पाखाबे माडा सिङ्‌गुथापका लालामेबे याॽमिचि चामेङ्‌बा पिचि॥

न्‍हाङ्‌ ङ्‌खा याॽमिचिङा आब्राहाम छिम्‍दु, “ङ्‌गा हिङ्‌खुमा सारा हेॽने वान्‍नेॽना?” न्‍हाङ्‌ आब्राहामङा पोलोवा पि, “उङ्‌ पालबे वान्‍नेॽना॥”

चामा चामाना बेला एको बाबु याॽमिङा आब्राहाम आचाम्‍मा चोगुक्‍सा, “का हेकोना फिम्‍बिलिङ्‌ नाबेलामाङ्‌ लान्‍दारामेङ्‌ना, न्‍हाङ्‌ ङ्‌गा हिङ्‌खुमा सारागा एको पिछा वान्‍नुङ्‌मेॽना भोङ्‌ लुक्‍सा॥”

सारा पालगा वालाम्‍बुङ्‌भाङ्‌ ङ्‌खेप्‍सुक्‍सा, न्‍हाङ्‌ उङा ङ्‌खा याॽमिचिङा लुहा चेॽया खेप्‍सुहोङ्‌ उङ्‌ आफै युतुचाया॥ उङा निङ्‌वाबे म्‍मितु, “का माघ्यामनिङ्‌ बेला आच्‍या तोक्‍मा ङ्‌यास्‍वाङान्‍ना!”

ङ्‌खानिङ्‌गो न्‍ना याॽमिङा  था वाया सारा युतुचायाना॥ न्हाङामाङ्‌ उङा लु “निङ्‌वाफुमागा लागि इहाचा चोक्‍मा मेयाखुबा इहाचा मान्‍ना ॥का हेकोना फिम्‍बिलिङ्‌ तामेङ्‌, न्‍हाङ्‌ का लुङ्‌ना लोॽवामाङ्‌, सारागा उच्‍या लेङ्‌मेॽना॥

चामा  न्‍जाॽइहोङ्‌ ङ्‌खा सुमभाङ्‌ याॽमिचि ङ्‌ख्या॥ आब्राहाम ङ्‌खाचि लाम्‍बुबे तिॽनासे योरोक सोम्‍मा ङ्‌ख्‍या॥

